
МОЈАТА КУЌА НА СОЛАРНА ЕНЕРГИЈА 

 

 

 

ТЕМА – Куќа на соларна енергија. 

ИДЕЈА – Енергетски независен објект. 

 

Производство на енергија од обновлив извор 

Обновлив изнор на енергија – извори на енергија кои постојано се обновуваат, 

секогаш се на располагање и не исчезнуваат. Со тоа што ги користиме обновливите 

извори на енергија, нивното количество не се намалува, бидејќи постојано одново 

и одново се создаваат. Овие извори на енергија, ветрот, сонцето, водата, 

растенијата, животните, плимата, осеката, постоеле и пред човекот и денес се тука.  

Човекот со своето постоење создава многу отпад и многу ја загадува животната 
средина. Затоа примарна цел, за да се користат обновливите извори на енергија е 
да се намали емисијата на јаглерод диоксид (CO2), да се зачува животната средина. 

Следна причина е бесплатното нивно постоење и користење. Со мала инвестиција 
секој од нас може да ги користи и од нив да создаде нов производ, пр. eлектрична, 
топлинска енергија. Со користењето на овие извори добиваме енергетска 

независност од некој оператор, кој ни ја наплатува електричната енергија по многу 
висока цена. Зимно време ќе го загрееме домот, без да размислување за висината 

на сметката за потрошена електрична енергија или сметката за потрошена 
топлинска енергија. А во многу случаи ќе можеме и да ја продаваме на пазарот и 
да заработиме од нејзе.  

Во моментов во светот се користат најмногу следните извор на обновлива енергија 

- Енергија на ветрот 
- Биомаса 

- Соларна фотонапонска енергија 
- Геотермална енергија 

- Соларна термална енергија 
- Биогоривата 

Кога размислував за темата на мојот проект, јас се одлучив да изработам куќа на 
соларна енергија. Го одбрав сонцето, затоа што без сонцето нема живот на 
земјината топка. Ништо нема да постои на Земјата, ако го нема сонцето. Летно 

време се криеме од него, а при првиот студ го бараме. Храната што ја јадеме е 
повкусна ако ја огреало сонцето. Втора причина за овој проект е тоа што имам баба 
која живее во куќа во н. Радишани. Куќата преку целата година ја грее сонце. Во 

моментов таа куќа се грее на струја и секогаш е ладно, мора да се штеди 
потрошувачката на електрична енергија. Затоа сакам, сега како дете да изработам 

макета на куќата на баба ми како се грее на соларна енергија. А во иднина, со 
поголемо знаење и можности би сакал се ова да го претворам во реалност.  

Сонце, сончева енергија 

Најобилен, неисцрпен, бесплатен, незагадувачки и обновлив извор на енергија е 

енергијата од сончевото зрачење. Интензитетот на сончевото зрачење, зависи од 

тоа колку време во текот на денот, годината свети Сонцето и под кој агол паѓаат 

сончевите зраци кон хоризонталната рамнина на Земјата. Македонија како јужна 

земја има околу 280 сончеви денови во годината. Што е сосема доволно за да се 

искористат двата вида на енергија што ги дава Сонцето, светлосна и топлинска.   

Во домаќинството сончевите зраци може да се искористат со помош на соларни 

панели и колектори. Со сончевата енергија може да се загрее просторот, но може 

и да се загрее водата што ја користи едно домаќинство. Уредите со кои се врши 

апсорбирање и трансформирање на сочевата во топлинска енергија се нарекува 

сончев колектор. Соларните панели (фотоволтaици, фотонапонски панели) се уреди 

со кои се конвертира сончевата енергија во електрична енергија.   

 

Сончевата енергија во електрична енергија 

 

 

 

Фотоволтаичните ќелии се тие кои  ја претвараат сончевата светлина во 

електрична енергија. Тие се направени од посебен материјал на 

полупроводници како силикон. Фотоволтаичните ќелии задолжително 

мора да се заштитени од надворешната околина и затоа се ставаат во 

стаклени плочи. Модул е група на фотоволтаични ќелии електрично 

поврзани и спакувани во рамка позната како соларен панел. Соларниот 

панел може да се групира во поголема соларна низа. Струјниот инвертор 

е местото каде што континуираната енергија генерирана во сончевиот 

панел се претвата во наизменична енергија што се користи во домот.   

Кога сончевиот зрак ќе удри на фотоволтаичните ќелии, одредено 

количество на сончевата светлина се задржува во полупроводничкиот 

материја. Енергијата од задржаната светлина се трансформира во 

полупроводникот. Фотоволтаичните ќелии имаат електронски полиња кои 

ги туркаат електроните кои се ослободуваат со собирање на светлината да 

се движат во одредена насока. Движењето на електроните е струјата. Со 

други зборови фотоните од сончевата светлина удираат во електроните и 

ги ставаат во поголемо енергетско ниво и така создаваат електрична 

енергија. Металните контактори на врвот и на дното на фотоволтаичните 

ќелии, овозможуваат да се повлече создадената струја за надворешна 

употреба (за употреба во домот). 

 

Фотоволтаични системи 

Фотоволтаичните системи според начинот на работа се делат на 

- Автономни фотоволтаични ситеми 

- Хибридни фотоволтаични ситеми 

- Фотоволтаични ситеми поврзани со електродистрибутивната мрежа 

Автономни еднонасочни фотоволтаични ситеми со батерија 

 

 

Автономни наизменични фотоволтаични ситеми со батерија 

 

Автономни фотоволтаични ситеми се системи кои не се приклучени на 

електродистрибутивната мрежа и целата енергија сами ја создаваат и сами ја 

трошат.  

Хибридни фотоволтаични ситеми со батерија 

Хибридни фотоволтаични ситеми се комбинација на фотоволтаичен систем и друг 

извор на енергија, кои треба да обезбедат континуирано снабдување со електрична 

енергија. Други извори на енергија се дизел агрегат, ветерни турбини, мали 

хидроелектрични генератори и сл.  

Фотоволтаични ситеми поврзани со електродистрибутивната мрежа 

 

Фотоволтаични ситеми поврзани со електродистрибутивната мрежа, ја користат 

дистрибутивната мрежа како резервен извор на енергија или како потрошувач на 

вишокот на енергија која ја создаваат фотоволтаичните модули. Овој систем е 

паралелен со електродистрибутивната мрежа. 

КОМПОНЕНТИ во една куќа со солара енергија се: 

- Соларни панели 

- Соодветни кабли 

- АЦ/ДЦ конвертор 

- Соодветна изолација 

 

Структура на фотоволтаичен модел 

ФУНКЦИЈА 

За да покажам дека мојата куќа произведува соларна енергија јас употребив:  

- Три соларни панели 

- Три лед диоди 

- Една поголема светилка – систем од лед диоди 

- Три батерии од по три волти 

- Сензори – еден сензор кога ќе се стемнува и втор сензор кога ќе поминуваат 

луѓе пред куќата. 

Идеја за мојата куќа која произведува електрична енергија користејќи 

ги соларните панели 

Процес на правење на куќата 

Компоненти 

